КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Критерийяслы, кутшӧмъясӧс урчитӧма «Коми Республика мутасын инвестиционнӧй удж йылысь» Коми Республикаса Оланпаслӧн 122 статьяса 1 юкӧнын, ыджыд тӧдчанлуна инвестиция балаяслӧн да лӧсялӧм серти прӧверка да найӧс збыльмӧдӧмлӧн лӧсялӧм серти мониторинг нуӧдан пӧрадок йылысь
Россия Федерацияса му кодекслӧн 396 статья серти да «Коми Республика мутасын инвестиционнӧй удж йылысь» Коми Республикаса Оланпаслысь 122 статья олӧмӧ пӧртӧм могысь Коми Республикаса Веськӧдлан котыр шуис:

1. Вынсьӧдны Критерийяслы, кутшӧмъясӧс урчитӧма «Коми Республика мутасын инвестиционнӧй удж йылысь» Коми Республикаса Оланпаслӧн 122 статьяса 1 юкӧнын, ыджыд тӧдчанлуна инвестиция балаяслӧн лӧсялӧм серти прӧверка да найӧс збыльмӧдӧмлӧн лӧсялӧм серти мониторинг нуӧдан пӧрадок содтӧдын индӧм серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ Коми Республикаын инвестиционнӧй политика артмӧдан да збыльмӧдан да аспом инвестицияяс ышӧдан, та лыдын Коми Республикаса экономикаын бур инвестиционнӧй климат артмӧдан да сылысь инвестицияяс кысканлун содтан юкӧнын.

3. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь





В. Тукмаков
Сыктывкар

2016 вося рака тӧлысь 4 лун

109 №
ВЫНСЬӦДӦМА

Коми Республикаса Веськӧдлан котырлӧн

2016 во рака тӧлысь 4 лунся 109 №-а шуӧмӧн

(содтӧд)
Критерийяслы, кутшӧмъясӧс урчитӧма «Коми Республика мутасын инвестиционнӧй удж йылысь» Коми Республикаса Оланпаслӧн 122 статьяса 1 юкӧнын, ыджыд тӧдчанлуна инвестиция балаяслӧн лӧсялӧм серти прӧверка да найӧс збыльмӧдӧмлӧн лӧсялӧм серти мониторинг нуӧдан
ПӦРАДОК 

Тайӧ Пӧрадокыс индӧ Критерийясысь, кутшӧмъясӧс урчитӧма «Коми Республика мутасын инвестиционнӧй удж йылысь» Коми Республикаса Оланпаслӧн 122 статьяса 1 юкӧнын, (водзӧ - критерийяс) ыджыд тӧдчанлуна инвестиция балаяслӧн лӧсялӧм серти прӧверка да найӧс збыльмӧдӧмлӧн лӧсялӧм вылӧ мониторинг нуӧданногсӧ юридическӧй кывкутысьяслы му участокъяс, кутшӧмъяс пырӧны Коми Республика эмбурӧ либӧ муниципальнӧй эмбурӧ, торгъяс нуӧдтӧг кӧртымӧ сетӧм могысь.

І. Ыджыд тӧдчанлуна инвестиция балаяслӧн

Критерийяслы лӧсялӧм серти прӧверка
1. Ыджыд тӧдчанлуна инвестиция балалӧн Критерийяслы лӧсялӧм йылысь помшуӧм примитӧм могысь юридическӧй кывкутысь (водзӧ – Шыӧдчысь) шыӧдчӧ Коми Республикаса экономика министерствоӧ (водзӧ – Уполномочитӧм орган).

2. Ыджыд тӧдчанлуна инвестиция балалӧн Критерийяслы лӧсялӧм йылысь помшуӧм примитӧм вылӧ колӧны татшӧм документъяс:

1) инвестиция балалӧн Критерийяслы лӧсялӧм серти прӧверка нуӧдӧм вылӧ шыӧдчӧм, кутшӧмӧс лӧсьӧдӧма Уполномочитӧм органӧн вынсьӧдӧм форма серти (водзӧ – Шыӧдчӧм). Шыӧдчӧмыс сетсьӧ бумага вылын да электроннӧя.

Шыӧдчӧмлӧн вынсьӧдӧм форма йӧзӧдсьӧ «Ӧтуввез» юӧртан да телекоммуникационнӧй везйын Уполномочитӧм органлӧн официальнӧй сайт вылын сійӧс вынсьӧдан лунсянь 5 уджалан лун чӧжӧн;

2) справка, кутшӧмӧс эскӧдӧма Шыӧдчысьлӧн юрнуӧдысьӧн, сы йылысь, мый Шыӧдчысьлӧн шыӧдчӧмсӧ сетан лун вылӧ абуӧсь татшӧм  лоӧмторъяс:

а) юридическӧй кывкутысь прӧйдитӧ выль ног котыртан, бырӧдан процедураяс либӧ прӧйдитӧ банкротство йылысь делӧын вӧдитчан процедура;

б) удждон серти уджйӧз;

в) юридическӧй кывкутысь абу вежавидзтӧм поставщикъяс (пӧдрадчикъяс, збыльмӧдысьяс) реестрын, кутшӧмӧс урчитӧма «Канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контракт система йылысь» Федеральнӧй оланпасӧн, вежавидзтӧм поставщикъяс реестрын, кутшӧмӧс урчитӧма «Торъя сикас юридическӧй кывкутысьясӧн вузӧс, уджъяс, услугаяс ньӧбӧм йылысь» Федеральнӧй оланпасӧн, а сідзжӧ вежавидзтӧм стрӧитчысьяс реестрын, кутшӧмӧс нуӧдӧны сёрнитчӧмъясӧн либӧ контрактъясӧн урчитӧм кӧсйысьӧмъяс сыӧн збыльмӧдан юкӧнын федеральнӧй оланпастэчасӧн урчитӧм пӧрадокын:

3) «Коми Республика мутасын инвестиционнӧй удж йылысь» Коми Республикаса Оланпас збыльмӧдан мераяс йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧм дорӧ 5 содтӧдын индӧм корӧмъяс серти бизнес-план.

Бизнес-плансӧ колӧ лӧсьӧдны кадколаст вылӧ, кутшӧм вевтыртӧ балалысь вештысьны верман кадколастсӧ куим во вылӧ;

4) документ, кутшӧм эскӧдӧ Шыӧдчысь нимсянь удж збыльмӧдӧм вылӧ мортлысь уджмогъяссӧ оланпастэчас серти; сэк, кор инӧдъяссӧ сетӧма мӧд мортлы – содтӧд Шыӧдчысь нимсянь документъяс сетӧм да кырымалӧм вылӧ эсканпас;

5) Юридическӧй кывкутысьяслӧн ӧтувъя канму реестрысь выписка, кутшӧмӧс лӧсьӧдӧма Шыӧдчӧм сетан лунӧдз комын календарнӧй лунысь абу водзджык;

6) Шыӧдчысьӧс пасъянін серти Россия Федерацияса сьӧмкуд системаса сьӧмкудъясӧ вот, ӧктас да мукӧд быть мынтысьӧм серти рӧштшӧт йылысь вот органлӧн справка, кӧні эскӧдӧма, мый вот, ӧктас да мукӧд быть мынтысьӧм кузя недоимкаыс абу, а сідзжӧ абу уджйӧзыс сьӧмкуд сьӧмӧн вӧдитчӧмысь прӧчентъясысь, пеняясысь, штрафысь, мукӧд финансӧвӧй санкцияысь мынтысьӧм серти, мый арталӧма Шыӧдчӧм сетан лунӧдз 30 лунысь абу водзджык;

7) Россия Федерацияса социальнӧя страхуйтан фондлӧн Коми Республикаын дінму юкӧнысь либӧ сылӧн мутас органысь справка сы йылысь, мый Шыӧдчысьӧн пӧртӧма олӧмӧ недыр кад уджавны вермытӧмлун дырйи да мамлункӧд йитӧдын, а сідзжӧ удж вылын неминучаясысь да уджсикасын висьӧмъясысь социальнӧя быть страхуйтӧм вылӧ страхӧвӧй взносъяс мынтӧм кузя кӧсйысьӧмъяс, мый лӧсьӧдӧма Шыӧдчӧм сетан лунӧдз 30 лунысь абу водзджык;

8) Россия Федерацияса Пенсия фондлӧн Коми Республикаын юкӧнысь либӧ сылӧн мутас органысь справка сы йылысь, мый Шыӧдчысьӧн пӧртӧма олӧмӧ пенсионнӧя быть страхуйтӧм да медицинскӧя быть страхуйтӧм вылӧ страхӧвӧй взносъяс мынтӧм кузя кӧсйысьӧмъяс, мый лӧсьӧдӧма Шыӧдчӧм сетан лунӧдз 30 лунысь абу водзджык;
9) тӧдмӧгъяс сы йылысь, мый эм уджалӧм вылӧ лицензия либӧ торъя уджсикас либӧ уджсикасъяс вӧчны лэдзӧм йылысь эскӧдангижӧд, кутшӧмӧс сетӧма лӧсялана юкӧнын (уджалан юкӧнын) асшӧра веськӧдлысь организацияӧн, сэк, кор оланпастэчас серти лӧсялана удж сикас вӧчӧм вылӧ колӧны лӧсялана лицензия либӧ эскӧдангижӧд (индӧм документъяслысь колана ногӧн эскӧдӧм копияяссӧ содтӧмӧн).
Тайӧ пунктын индӧм документъяслӧн Шыӧдчыссянь воан кадпасӧн лыддьыссьӧ документъяссӧ Уполномочитӧм органӧн пасъян кадпас. Индӧм документъясыс пасйыссьӧны Уполномочитӧм органӧ налӧн воан лунӧ.

Тайӧ пунктлӧн 1 – 4, 9 пунктувъясын индӧм документъяссӧ Шыӧдчысь сетӧ ачыс.

Тайӧ пунктлӧн 5 – 8 пунктувъясын индӧм документъяссӧ Уполномочитӧм орган корӧ ведомствокостса юӧрӧн йитчан пӧрадокын Шыӧдчӧм воан лунсянь 2 уджалан лун чӧжӧн канму органъяслысь да организацияяслысь, кодъяслӧн веськӧдлӧм улӧ найӧ пырӧны, сэк, кор индӧм документъяссӧ Шыӧдчысь оз ачыс сет.

Уполномочитӧм орган Шыӧдчыссянь документъяслӧн воан лунсянь 2 уджалан лун чӧжӧн оформитӧ гижсьӧг примитӧм документъяс лыддьӧг да Уполномочитӧм органӧ налӧн воан кадпас индӧмӧн да ачыс сетӧ сійӧс Шыӧдчысьӧс уполномочитӧм петкӧдлысьлы либӧ ыстӧ гижсьӧгсӧ пошта пыр Шыӧдчысьлӧн инпас серти.
3. Уполномочитӧм орган Шыӧдчӧм воан лунсянь 7 уджалан лун чӧжӧн донъялӧ документъяссӧ, кутшӧмъясӧс индӧма тайӧ юкӧдлӧн 1 пунктын тайӧ юкӧдлӧн 2 пунктын индӧм корӧмъяслы лӧсялӧм серти.

4. Сэк, кор Шыӧдчысьӧн сетӧм документъяс оз лӧсявны тайӧ юкӧдлӧн 2 пунктын индӧм корӧмъяслы, Уполномочитӧм орган Шыӧдчӧм воан лунсянь 7 уджалан лун чӧжӧн примитӧ документъяс водзӧ видлавны ӧткажитчӧм йылысь помшуӧм да бӧр бергӧдӧ документъяссӧ Шыӧдчысьлы ӧткажитан помкаяссӧ индӧмӧн. 

Шыӧдчысь, код серти вӧлі примитӧма документъяс водзӧ видлавны ӧткажитчӧм йылысь помшуӧм, тырмытӧмторъяс бырӧдігӧн вермӧ шыӧдчыны Уполномочитӧм органӧ мӧдысь тайӧ юкӧдлӧн 2 пунктын урчитӧм пӧрадокын.
5. Сэк, кор Шыӧдчысьӧн сетӧм документъяс лӧсялӧны тайӧ юкӧдлӧн 2 пунктын индӧм корӧмъяслы, Уполномочитӧм орган документъяс донъялӧмсӧ нуӧдны помалан лунсянь 14 уджалан лун чӧжӧн дасьтӧ инвестиция балалӧн Критерийяслы лӧсялӧм (лӧсявтӧм) йылысь своднӧй кывкӧртӧд (водзӧ – Своднӧй кывкӧртӧд), кутшӧмӧс лӧсьӧдӧма Уполномочитӧм органӧн вынсьӧдӧм форма серти.

Своднӧй кывкӧртӧд дасьтыссьӧ Ыджыд тӧдчанлуна инвестиция балаяслӧн Критерийяслы лӧсялӧм вылӧ прӧверитан методика подув вылын (водзӧ – Методика), кутшӧмӧс вынсьӧдӧма Коми Республикаса Веськӧдлан котыр.

Вынсьӧдӧм Своднӧй кывкӧртӧдлӧн форма да Методика йӧзӧдсьӧны «Ӧтуввез» юӧртан да телекоммуникационнӧй везйын Уполномочитӧм органлӧн официальнӧй сайт вылын найӧс вынсьӧдан лунсянь 5 уджалан лун чӧжӧн.

6. Своднӧй кывкӧртӧд дасьтан лунсянь 3 уджалан лун чӧжӧн Уполномочитӧм орган ыстӧ Коми Республикаса экономика министерство бердын Инвестиция балаяс бӧрйӧм серти ведомствокостса комиссияӧ, кутшӧмӧс котыртӧма Уполномоченнӧй орган, (водзӧ - Комиссия) Своднӧй кывкӧртӧд Комиссиялӧн чукӧртчылӧм вылын видлалӧм вылӧ пӧрадокын, кутшӧмӧс урчитӧма Комиссиялӧн уджалан уджаланартӧн, мый вынсьӧдӧма Комиссияӧн.

7. Комиссия 5 уджалан лун чӧжӧн, Своднӧй кывкӧртӧд воан лунсянь лыддьӧмӧн, видлалӧ сійӧс да примитӧ инвестиция балалӧн Критерийясысь ӧтилы лӧсяланаӧн (лӧсявтӧмӧн) лыддьӧм йылысь помшуӧм.

Комиссияӧн инвестиция балалӧн Критерийясысь ӧтилы лӧсяланаӧн лыддьӧм йылысь помшуӧм примитӧмлы помкаӧн лоӧ кывкӧртӧд, кутшӧм пырӧ Инвестиция балалӧн Критерийясысь ӧтилы лӧсяланаӧн лыддьӧм йылысь своднӧй кывкӧртӧдӧ.

Комиссияӧн инвестиция балалӧн Критерийясысь ӧтилы лӧсявтӧмӧн лыддьӧм йылысь помшуӧм примитӧмлы помкаӧн лоӧ кывкӧртӧд, кутшӧм пырӧ Инвестиция балалӧн Критерийясысь ӧтилы лӧсявтӧмӧн лыддьӧм йылысь своднӧй кывкӧртӧдӧ.

Комиссиялӧн помшуӧм оформитсьӧ сёрнигижӧдӧн (водзӧ – Сёрнигижӧд) Комиссиялысь чукӧртчылӧм нуӧдан лунсянь 2 уджалан лун чӧжӧн.

8. Кор Комиссия примитӧ инвестиция балалӧн Критерийясысь ӧтилы лӧсявтӧм йылысь помшуӧм, Уполномочитӧм орган Сёрнигижӧд кырымалан лунсянь 3 уджалан лун чӧжӧн ыстӧ Шыӧдчысьлы Сёрнигижӧдысь выписка да инвестиция балалӧн Критерийясысь ӧтилы лӧсявтӧм йылысь письмӧ.

9. Кор Комиссия примитӧ инвестиция балалӧн Критерийясысь ӧтилы лӧсялӧм йылысь помшуӧм, Уполномочитӧм орган Сёрнигижӧд кырымалан лунсянь 2 уджалан лун чӧжӧн ыстӧ Сёрнигижӧдысь выписка да Своднӧй кывкӧртӧд Коми Республикаса эмбур да му йитӧдъяс министерствоӧ тӧдмӧдӧм вылӧ.

10.  Уполномочитӧм орган Сёрнигижӧд кырымалан лунсянь 2 уджалан лун чӧжӧн ыстӧ Шыӧдчысьлы Сёрнигижӧдысь выписка да инвестиция балалӧн Критерийясысь ӧтилы лӧсяланаӧн лыддьӧм йылысь письмӧ, кутшӧмъяс лоӧны помкаӧн Шыӧдчысьӧн Коми Республикаса эмбур да му йитӧдъяс министерствоӧ шыӧдчӧмлы, сы могысь медым Коми Республикаса Юралысь примитіс канму либӧ муниципальнӧй эмбурӧ пырысь му участок кӧртымӧ торгъяс нуӧдтӧг сетӧм йылысь помшуӧм. 

Канму либӧ муниципальнӧй эмбурӧ пырысь му участок кӧртымӧ торгъяс нуӧдтӧг сетны Россия Федерацияса му кодекс серти.
ІІ. Ыджыд тӧдчанлуна балаяс збыльмӧдӧмлӧн Критерийяслы лӧсялӧм серти мониторинг нуӧдӧм

1. Тайӧ шуӧм серти ыджыд тӧдчанлуна балаяс збыльмӧдӧмлӧн Критерийяслы лӧсялӧм серти мониторинг нуӧдӧм улын (водзӧ - мониторинг) гӧгӧрвосьӧ тайӧ Пӧрадоклӧн I юкӧдса 10 пунктын индӧм му участок кӧртымалан сёрнитчӧм кырымалысь юридическӧй кывкутысьӧн (водзӧ лӧсялӧмӧн – юридическӧй кывкутысь, му участок кӧртымалан сёрнитчӧм) Критерийяслӧн петкӧдласъяс шедӧдӧм серти удж анализируйтӧм да донъялӧм.

2. Мониторинг нуӧдӧм вылӧ юридическӧй кывкутысь сетӧ документъяссӧ Уполномочитӧм органӧ му участок кӧртымалан сёрнитчӧм серти ачыс отчётнӧй кадколаст бӧрся мунысь волӧн косму тӧлысь 1 лунысь оз сёрджык.

3. Тайӧ юкӧдлӧн 2 пунктын индӧм документъяс юридическӧй кывкутыссянь воан кадпасӧн лыддьыссьӧ документъяс Уполномочитӧм органӧн пасъян кадпас. Индӧм документъясыс пасйыссьӧны Уполномочитӧм органӧ налӧн воан лунсянь.

Уполномочитӧм орган документъяс воан лунсянь 2 уджалан лун чӧжӧн оформитӧ гижсьӧг примитӧм документъяс лыддьӧг да Уполномочитӧм органӧ налӧн воан кадпас индӧмӧн да сетӧ сійӧс юридическӧй кывкутысьлӧн уполномочитӧм петкӧдлысьлы ачыс либӧ ыстӧ гижсьӧгсӧ пошта пыр юридическӧй кывкутысьлӧн инпас серти.
Кор юридическӧй кывкутысь сетӧма тайӧ юкӧдлӧн 2 пунктын индӧм документъяссӧ Уполномочитӧм органӧ абу ставнас, а сідзжӧ кор аддзӧма найӧс оформитӧмын торкалӧмъяс, Уполномочитӧм орган документъяссӧ пасъян кадпассянь 3 уджалан лун чӧжӧн примитӧ найӧс водзӧ видлалӧмын ӧткажитӧм йылысь помшуӧм, гижӧмӧн юӧртӧ юридическӧй кывкутысьӧс лэдзӧм торкалӧмъяссӧ бырӧдны коланлун йылысь да бӧр бергӧдӧ документъяссӧ юридическӧй кывкутысьлы.

Юридическӧй кывкутысьлы, код серти вӧлі примитӧма документъяс видлалӧмын ӧткажитӧм йылысь помшуӧм, сетсьӧ сыӧн лэдзӧм торкалӧмъяс бырӧдны коланлун йылысь уведомление босьтӧмсянь 10 уджалан лун чӧжӧн бырӧдны тырмытӧмторъяссӧ, медым мӧдысь сетны документъяссӧ Уполномочитӧм органӧ.
4. Уполномочитӧм орган тайӧ юкӧдлӧн 2 пунктын индӧм документъяс воан лунсянь 10 уджалан лун чӧжӧн анализируйтӧ да донъялӧ Критерийяслысь петкӧдласъяс шедӧдӧм серти удж нуӧдӧм кузя юридическӧй кывкутысьлысь уджсӧ Методика серти да оформитӧ анализлысь бӧртасъяс (водзӧ - анализ). 

Анализлӧн бӧртасъяс оформитсьӧны Критерийяслысь петкӧдласъяс шедӧдӧм серти юридическӧй кывкутысьӧн удж нуӧдӧм кузя мониторинглӧн итогъяс серти кывкӧртӧдӧн (водзӧ – Мониторинг серти кывкӧртӧд), кутшӧмӧс оформитӧма форма серти, мый вынсьӧдӧма Уполномочитӧм органӧн да йӧзӧдӧма «Ӧтуввез» юӧртан да телекоммуникационнӧй везйын сылӧн официальнӧй сайт вылын сійӧс вынсьӧдан лунсянь 5 уджалан лун чӧжӧн.

5. Мониторинг серти кывкӧртӧд дасьтан лунсянь 3 уджалан лун чӧжӧн  Уполномочитӧм орган ыстӧ сійӧс видлалӧм вылӧ Комиссияӧ.

6. Комиссия 5 уджалан лун чӧжӧн видлалӧ Мониторинг серти кывкӧртӧдсӧ да примитӧ Критерийяслысь петкӧдласъяс шедӧдӧм серти юридическӧй кывкутысьӧн уджсӧ вӧчӧмаӧн (вӧчтӧмӧн) лыддьӧм йылысь помшуӧм.

Критерийяслысь петкӧдласъяс шедӧдӧм серти юридическӧй кывкутысьӧн удж вӧчӧмаӧн лыддьӧм йылысь помшуӧм Комиссияӧн примитӧмлы помкаӧн лоӧ кывкӧртӧд, кутшӧм пырӧ Критерийяслысь петкӧдласъяс шедӧдӧм серти юридическӧй кывкутысьӧн уджсӧ вӧчӧмаӧн лыддьӧм йылысь Мониторинг серти кывкӧртӧдӧ.

Критерийяслысь петкӧдласъяс шедӧдӧм серти юридическӧй кывкутысьӧн уджсӧ вӧчтӧмӧн лыддьӧм йылысь помшуӧм Комиссияӧн примитӧмлы помкаӧн лоӧ кывкӧртӧд, кутшӧм пырӧ Критерийяслысь петкӧдласъяс шедӧдӧм серти юридическӧй кывкутысьӧн уджсӧ вӧчтӧмӧн лыддьӧм йылысь мониторинг серти кывкӧртӧдӧ.

Комиссиялӧн помшуӧм оформитсьӧ сёрнигижӧдӧн (водзӧ – Сёрнигижӧд) Комиссиялысь чукӧртчылӧм нуӧдан лунсянь 2 уджалан лун чӧжӧн.

7. Уполномочитӧм орган Сёрнигижӧд кырымалан лунсянь 3 уджалан лун чӧжӧн мӧдӧдӧ Сёрнигижӧдысь выписка юридическӧй кывкутысьлы да Коми Республикаса эмбур да му йитӧдъяс министерствоӧ.
Кожевина 13643 пас

